
NOVI PODACI ZA ORNITOFAUNU 

BOSNE I HERCEGOVINE 


Obrađujući deponovani ornitološki materijal u zbirkama Zemaljskog mu­
zeja, kao i rezultate svojih terenskih istraživanja, utvrdio sam nalaze sljedeće 
tri vrste ptica, čije prisustvo na području Bosne i Hercegovine do s'ada nije 
bilo zabilježeno: 

Fam. SCOLOPAClDAE 

Calidris temminckii (L e i s I e r) 

U izložbenoj zbirci ptica izložena je ženka ovog žalara crnCIca, odstre­
ljena 3. maja 1897. godine na obali rijeke Ukri ne kod Dervente. 

C. lemmnickii je gnjezdarica tundri sjeverne zone transpalearktika, te 
ovaj nalaz predstavlja elemenat proljetne seobe i kao takav je novi za Bosnu 
i Hercegovinu. 

Fam. LARIDAE 

Rissa tridactyla (L i n n e) 

U okviru istraživanja utjecaja ihtiofagnih ptica na riblje populacije rib­
njaka sjeverne Bosne, 21. novembra 1975. godine posjetio sam područje rib­
njaka Bardača, kod Srpca. 

Na ribnjaku zvanom Dugo Polje vršen je izlov ribe, te je ispuštanjem 
vode iz ovog bazena nastao veliki broj zemljanih sprudova, plitkih vodenih 
»oaza« i rubni kanal sa velikom koncentracijom riba . 

Prema proizvoljnoj ocjeni, na ovom ribnjaku se zadržavalo cca 3 000 do 
3 500 primjeraka galeba običnog (Larus ridibundus). 

Na rubu ribnjaka gdje su ribari izvlačili mreže sa ribom, uočio sam pri­
sustvo za mene nepoznatog galeba . Malobrojni primjerci ovog galeba odliko­
vali su se veoma mirnim letom, krupnijim izgledom, a bili su vidno manje 
plašljivi na prisustvo čovjeka u odnosu na primjerke Larus ridibundus . Iz­
vršio sam odstrel četiri primjerka i determinacijom ustanovio da pripadaju 
vrsti Rissa tridaclyla (galeb troprsti). Odstreljeni primjerci su preparirani. 

Treba istaći da je Evropa u to vrijeme bila izložena niskim tempera­
turama i snježnim padavinama, koje su područje Bardače zahvatile u toku 
noći 23 . i 24 . novembra 1975. godine. 

Ovaj galeb je gnjezdarica stjenovitih morskih obala cirkumpolarnog ho­
I,"rk tika, te je njegovo zadržavanje na području Bosne i Hercegovine vje­
rovatno fragment migracije uslovljen ekstremno nepovoljnim vremenskim 
uvjetima u sjevernoj i zapadnoj Evropi u to vrijeme. 

Fam. H I RU N DI NIDAE 

Hirundo daurica L i n n e 

Na rubu Donjeg Hutova blata, kod mjesta Varda Glavica na potezu Dra­
čevo-Sjekose, iznad kanala, nasipa i obradivih površina 27. aprila 1976. go­
dine uočio sam mješovito jato lastavica (Riparia riparia, Hinmelo rustica i 
Delichon urbica). Kako sam osmatrao sa udaljenosti od 2-10 metara, jasno 
sam ustanovio i prisustvo dva primjerka koja pripadaju vrsti Hirunelo elau­
lica (pećinska lastavica), čije je gniježđenje u našoj zemlji zabilježeno samo 
na nekoliko lokaliteta. Prisustvo ove vrste zabilježeno je i 28. aprila 1976. 
godine. 

Pretražio sam sva mjesta u bližoj i daljoj okolini gdje bi se ova ptica 
mogla gnijezditi , ali tragove gniježđenja nisam našao. 

Brojnost ostalih vrsta lastavica iznad poplavljenih livada i vodenih po­
vršina na Hutovu blatu ukazivala je da se radi o prolj, 'oj seobi, te se je 
i prisustvo ova dva primjerka Hirundo daurica moglo uzeti kao elemenat 
proljerne seobe. 

Dana 17. maja 1976. godine ponovo sam posjetio područje Hutova blata 
i na istom mjestu kod Varda Glavice registrovao prisustvo dva primjerka 
o\'e lastavice. 

Nakon dugotrajnog posmatranja uočio sam da se pećinske lastavice u 
niskom letu iznad kanala i njegovih obala zadržavaju određeno vrijeme, a 
zatim dižu visoko i odlijeću u pravcu željezničke pruge Čapljina-Hum. 

Kako se ova pojava ponavljala u više-manje određenim vremenskim raz­
macima na istoj relaciji, dvogledom sam pretražio područje preleta. U gustoj 
sublT:edi teranskoj vegetaciji uočio sam kameni svod propusta za vodu u 
112sipu željezničke pruge, u koji su ove lastavice ulijetale i izlijetale . 

Kada sam obišao propust , na kamenom popločanom dnu našao sam 
srušeno ovogodišnje gnijezdo, a u centru zemljane tvorevine nalazilo se per­
je. Na stropu propusta jasno su se uočava l e konture nekadašnjeg gnijezda 
i njegov završni dio u obliku polulopte, koji može biti njegov ostatak ili pak 
ponovna gradnja. 

Dana ll. i 14. juna 1976. godine ponovo sam obišao željezničku prugu 
na potezu Dračevc-tunel Bulatovac iznad sela Sjekose, te u če tiri kamena 
propusta našao po jedno gnijezdo pećinske lastavice (sl. 1,2 i 3). 

Porušeno gn ijezdo koje sam naš'ao 17. maja 1976. godine je ponovo iz­
građeno. 

Tako se sa sigurnošću može uzeti da se na području Hutova Blata gni­
jezde četiri para l-I irunelo elaurica. 

Ovi nalazi na području Bosne i Hercegovine poslužiće kao dopuna sa­
znanja o putevima migracije vrsta Calielris ternrnnickii i Rissa trielactyla, te 
pJ"Oširenju sjevernih granica areala gniježđenja vrste Hirunelo daurica. 

